Secziun da catschadurs Bostg
Andiast | Pigniu | Vuorz | Siat | Rueun

N

Protocol dalla radunonza generala dils 6 da fevrer 2026 allas 19:30,
Siat

suprastonza

Janic Schlosser, president

Marco Tschuor, actuar

Toni Cadalbert, cassier

Paul Cahenzli, survigilader da tir e material
Remo Alig, cau da tgira

presents: 31
perstgisas: 16

tractandas
Beinvegni

2 Appel ed elecziun da dus dumbravuschs

3 Approbaziun dalla gliesta da tractandas

4, Approbaziun dil protocol dalla radunonza da primavera dils 24 d’avrel 2025

5. Rapport dil president

6 Rapport annual dil cau da tgira

7 Rapport dil responsabel da tir e material

8 Rendaquen, rapport dils revisurs ed approbaziun dil quen

9. Rapport dil cassier dalla reunida Pardiala

10. Fixaziun dallas contribuziuns annualas

11. Sera familiara 2026, Siat

12. Orientaziun ed approbaziun dil program da lavur 2026

13. Conclus sur da midadas da statuts e reglaments

14. Recepziun da novs commembers e mutaziuns

15. Conclus sur propostas per mauns dalla suprastonza centrala

16. Elecziun per ina perioda d’uffeci dad in onn dils delegai tenor art. 15 A dils statuts dil
BKPJV (radunonza da delegai dils 23 da matg 2026, Mustér)

17. Elecziun: cassier per ina perioda d’uffeci da 3 onns

18. Honoraziuns

19. Informaziuns catscha 2025 / guardia selvaschina Arnold Caminada

20. Varia

tractandas / conclus / discussiun responsabel
1. Beinvegni J. Schlosser

Janic fa a tuts presents in cordial beinvegni.

2, Appel ed elecziun da dus dumbravuschs J. Schlosser
Sco dumbravuschs vegnan Sino Hunger e Simon Casanova elegi.
Per igl appel cursescha ina gliesta.




Approbaziun dalla gliesta da tractandas J. Schlosser
La gliesta da tractandas vegn approbada unanimamein.

Approbaziun dil protocol dalla radunonza da primavera J. Schlosser
dils 24 d’avrel 2025

Il protocol vegn approbaus unanimamein.

Rapport dil president J. Schlosser

Preziadas commembras, preziai commembers, cara suprastonza,
cars candidats, Preziau quardiaselvaschina

Igl ei strusch da crer, con spret che in onn varga. Jeu lessel aschia ir
cun vus in pass anavos el temps passau, per saver mirar anavon el
futur.

lls 24 da schaner 2025 ha giu liug la radunonza generala ad Andiast
sut la direcziun dad Ignaz Spescha. Igl 1. da mars 2025 ha giu liug
la radunonza da presidents dallas differentas secziuns. Silsuenter
ha giu liug ils 15 da mars 2025 la fiera da pials a Tusaun, alla quala
jeu haiel persunalmein buca saviu prender part.

lls 22 da mars 2025 han ils catschadurs d’Andiast organisau ina bia-
la sera da cumpignia ensemen culla punctaziun da trofeas. En quei
senn lessel jeu haver engraziau ad els per lur grondiusa lavur sco
era organisaziun. Jeu sundel muort lavur buca staus dalla partida,
haiel denton survegniu bials resuns positivs da tuttas varts.

Igl avrel 2025 ha giu liug la radunonza dil district Il. Leu haiel jeu priu
part ensemen cun Iganz Spescha. Plinavon havein giu ina tgira da
primavera e la dumbraziun da tscharvas.

lIs 24 d’avrel 2025 havein giu nossa radunonza da primavera, la
quala ha giu liug a Vuorz. Leu sundel jeu vegnius elegius sco presi-
dent ed aschia dau giu miu post d’actuar che vevel tochen dacheu.
Sco actuar ei suenter pliras ga vi e neu lura Marco Tschuor aunc
inaga sedeclaraus promts da star a disposiziun. Engraziel fetg. Igl ei
deplorablamein adina puspei in tema che mudregia empau nossa
secziun, sco denton era autras uniuns.

lls 25 d’avrel 2025 ha giu liug la fiasta da catschadurs a favugn, nua
che nos candidats Elia Kamber ed Mario della Morte ein vegni festi-
vai. Jeu haiel deplorablamein buca saviu prender part a
quell’occurenza.

lls 10 da matg 2025 havein menau atras ensemen cun il Tumpv la
radunonza da delegai a Breil sut la bitgetta da Hans Dietrich. Jeu
lessel sin quei engraziar ad el, sco a sia entira suprastonza ed comi-
té inclusiv tut quels che han segidau en ina ni 'autra moda.

Il fenadur havein giu ina tgira da stad ed igl uost nies usitau tir in-
tern. Quei onn empau auter, denton cun resuns positivs.

Nossa tgira d’atun ei stada strihada cun quei che nus havein priu
part alla tgira dil district. Era cheu ei il resun staus fetg positivs cun
differentas lavurs sco era posts il suentermiezdi, per emplenir la sa-
vida. Il november ei stada la dumbraziun da camutschs ed il decem-
ber sundel staus alla radunonza dil district 1| ensemen cun Remo
Alig.

Jeu lessel engraziar a vus per vossa presenza, sco era engraziar al-
la suprastonza cun la tala il luvrar ei genial.




Rapport annual dil cau da tgira

revista

12 d’avrel, Rueun Uvriu, 16 participonts

17 da fenadur, Siat Igniu, 8 participonts

23 da fenadur, Rueun Palischauna, 13 participonts

25 d’'october, Rueun Isla, ca. 40 participonts (tgira dil district)

anseuls
sgulau sin 56 parcellas, total 14 gis, spindrau 9 anseuls

entradas

construir seivs frs. 305.00
tagliar anavos collera frs. 445.00
segar frs. 972.50
total frs.1'722.50

planisaziun tgira 2026

28 da mars, Rueun Gulatsch, tagliar anavos collera
21 da fenadur, Siat Igniu, segar

28 da fenadur, Rueun Palischauna, segar

10 d’october, Andiast Prau Salvin, segar

candidats 2026
Marco Camenisch, Rueun
Michael Rickli, Siat

R. Alig

Rapport dil responsabel da tir e material

Cars commembers e caras comembras.

Era da mia vart in cordial beinvegni. Sco responsabel da material vai
buc da gir bia, denton tiel menaschi da tir enzacontas explicaziuns.

I 2025 havein giu 14 ga la pusseivladad da sittar enta Pardiala. Igl
uost havein giu il tir intern nua ch’igl ei vegniu sittau en 2 seras, |l
vendergis sera aunc cun la rangaziun ed ustria. 2945 ein vegni sittai.
Im menaschi da tir ha funcziunau grondius. Ei ha dau negins incaps
e negins accidents. La segirtad ei adina stada centrala. lls capotira-
durs han era il 2025 fatg ina buna lavur. Cun quei che biars han fatg
il cuors ils davos onns, eis ei stau pusseivel dat haver bunamein
mintga sera 2 capotiradurs el stand. Pil 2026 sperein da vegnir da
tener quellas cefras e forsa schizun aunc alzar ellas intec. Jeu en-
graziel fetg.

P. Cahenzli

Rendaquen

Toni informescha en caussa finanzas dalla secziun Bostg.
facultad frs. 16°218.89

expensas frs. 7'641.95

entradas frs. 10'350.99

gudogn frs. 2'709.04

Rapport dils revisurs

Tenor incumbensa sco revisurs da quen havein nus revidiu il quen
annual 2025 dalla secziun Bostg. Il quen ei vegnius presentaus dil
cassier tut en uorden e transparents. Tut las quittanzas ein avon

T. Cadalbert

L. Cavigelli




maun e corrispundan allas cudischaziuns. Sin quei fundament pro-
ponin nus alla radunonza generala d’approbar il quen 2025 dalla
secziun e dar scarica al cassier ed alla suprastonza. Nus engraziein
al cassier Toni ed alla suprastonza per la grondiusa lavur en favur
dalla secziun.

lls revisurs da quen
Lothar Cavigelli e Damian Tuor

Approbaziun dil quen
Il quen vegn approbaus unanimamein.

J. Schlosser

Rapport dil cassier dalla reunida Pardiala

Il quen dalla reunida Pardiala vegn presentaus dil cassier Sino.
entradas exercezi tir da catscha:  frs. 4'803.50

tir intern 2025, stehs frs. 820.00

tir intern 2025, ustria frs. 614.05

expensas totalas frs. 1'954.60

cartas digl onn
Bostg 12
Tumpiv 6
extern 1

cartas 5 gadas

Bostg 8
Tumpiv 6
extern 0

participaziun als exercezis (tiradurs)

Bostg 37 (124 han sittau ina u pliras gadas)
Tumpiv 21 (53 han sittau ina u pliras gadas)
extern 37 (48 han sittau ina u pliras gadas)

priu part al tir da catscha
Bostg 26
Tumpiv 8

extern 0

En tut ei vegniu sittau 2’935 siets incl. tir da catscha.

Era quei quen ei vegnius controllaus dil revisurs da quen ed il quen
vegn approbaus unanimamein.

Roland informescha ch’ins ha cun l'organisaziun dalla radunonza da
delegai il 2025 a Breil saviu pagar anavos alla vischnaunca da Breil
igl emprest da frs. 45'000.

S. Hunger

L. Cavigelli

R. Vincenz

10.

Fixaziun dallas contribuziuns annualas
Neginas midadas.

J. Schlosser




11. Sera familiara 2026, Siat J. Schlosser
La sera familiara 2026 ha liug ils 28-2026 a Siat. A. Spescha
La punctaziun da trofeas ha liug la gievgia, ils 26-2-2026.

12. Orientaziun ed approbaziun dil program da lavur 2026 J. Schlosser
6-2-2026 radunonza generala, Siat
28-2-2026 sera familiara, Siat
7-3-2026 radunonza da presidents, Tiefencastel
14-3-2026 fiera da pials, Tusaun
28-3-2026 tgira da primavera, Rueun Gulatsch
avrel 2026 radunonza dil district Il
avrel 2026 dumbraziun da tscharvas
avrel 2026 radunonza da primavera, Andiast
avrel 2026 fiasta da catschadurs giuvens, Favugn
23-5-2026 radunonza da delegai, Mustér
21-7-2026 tgira da stad, Siat Igniu
28-7-2026 tgira da stad, Rueun Palischauna
uost 2026 tir intern, Pardiala
settember 2026 catsch’aulta
10-10-2026 tgira d’atun, Andiast Prau Salvin
november 2026 dumbraziun da camutschs
december 2026 radunonza dil district Il
schaner/fevrer 2027 radunonza generala, Rueun
fevrer/mars 2027 sera familiara, Rueun
Il program da lavur vegn approbaus unanimamein.

13. Conclus sur da midadas da statuts e reglaments J. Schlosser
Neginas midadas. El decuors dil 2026 vegnan ils statuts dalla sec- | M. Tschuor
ziun Bostg surluvrai e suttamess il 2026/2027 alla radunonza
(contribuziuns da commembers ed ulteriuras adattaziuns).

14. Recepziun da novs commembers e mutaziuns J. Schlosser
entradas
neginas
extradas A
Silvio Della Morte
Robert Sgier (mortori)

Enrico Veraguth
La suprastonza fa tenor art. 11 dils status dalla Secziun Bostg la | M. Tschuor

proposta alla radunonza generala d’exclauder Enrico Veraguth. En-
rico Veraguth ha buca pagau la contribuziun annuala. Toni
Cadalbert e Janic Schlosser han pliras gadas empruau da contactar
Enrico Veraguth, denton senza success.

La radunonza generala exclauda unanimamein Enrico Veraguth.




stan actual
commembers A 71
commembers B 12
candidats 2
total 85

15.

Conclus sur propostas per mauns dalla suprastonza centrala
Neginas propostas.

J. Schlosser

16.

Elecziun per ina perioda d’uffeci dad in onn dils delegai tenor
art. 15 A dils statuts dil BKPJV (radunonza da delegai ils 23 da
matg 2026, Mustér)

Sco delegai vegnan Barbara Hoffmann Tomaschett e Bruno
Tomaschett elegi.

J. Schlosser

17.

Elecziun: cassier per ina perioda d’uffeci da 3 onns

Janic Schlosser ha giu contact cun varga 15 commembers. Tuts han
dau canaster. Senza igl engaschi da mintgin(a) sa in’'uniun buca
funcziunar.

Sandro Derungs semetta a dispozisiun pil post da cassier. Cun in
ferm applaus vegn Sandro elegius sco cassier per ina perioda da 3
onns.

J. Schlosser

18.

Honoraziuns
Sco veterans vegnan Hubert Caduff, Lothar Cavigelli ed Urban
Spescha honorai.

J. Schlosser

19.

Informaziuns catscha 2025 / guardia selvaschina Arnold
Caminada
catscha 2025 general

dumbraziun da tscharvas 2025
catsch’aulta

catscha da capricorns
malsognas

catscha speciala

selvaschina disgraziada
dumbraziun da selvaschina
animals da rapina ed autras sorts

Ei suonda entginas damondas e discussiuns. Per grondas discus-
siuns procura la davosa catscha speciala. Plirs catschadurs ein
buca cuntents cun I'etica da differents catschadurs jasters.

A. Caminada

20.

Varia
Bruno Tomaschett damonda pertuccont il rendaquen dalla radunon-

tut(ta)s




za da delegai a Breil. Janic lai cursar il quen final ch’el ha retschiert
da Hans Dietrich entgins gis avon la radunonza generala.

Janic Schlosser e Roland Vincenz informeschan pertuccont il quen
final, I'organisaziun e diversas sesidas che han giu liug. Plinavon
engrazia Hans Dietrich zun fetg allas commembras ed ils com-
members dalla Secziun Bostg pil grond engaschi.

Barbara Hoffmann Tomaschett sa che autras secziuns han fatg pli
gronds gudogns cun l'organisaziun dalla radunonza da delegai. Te-
nor Roland Vincenz ein ils cuosts d’affittaziun dil flab a Breil stai
aults e da l'autra vart ha la bar recaltgau negin gudogn.

Elias Casanova ei dil meini ch’ins duei desister da medaglias per
trofeas. Janic gi ch’ei vegn empustau neginas novas medaglias. Pil
mument ha ei aunc.

Janic siara la radunonza allas 21:30 ed envida tut(ta)s ad in pusch-
egn ell’Arca a Siat.

Rueun, ils 6 da fevrer 2026

Per la Secziun da catschadurs Bostg
igl actuar

Marco Tschuor




